
 
 

 

Tuhaqtitaujukhaq 

Tuhaqtitaunagiktukhaq 

Inutquaqpalliajut Nanngarijauplutik Nunavunmi: 

Sakku Investments ukualuPartner ukualu 

Aulatitiniaqtun Nuutaamik Kivalliq Akuniraalungmut 

Munaqtiujut 

Kangiqliniq, Nunavut (Qitiqqautijuq 12, 2024) – Nunavut Kavamangat (GN) 

sainiqhijut kantraqaqtut Sakku Investments Corporation, Kangiqlinirmi kigliqaqtut 

nanminirijaujut, imaalu aipparijait Embassy West Iningnikhat Inuujut aullapkaiplutik 

nutaamik Kivallirmi Hivitujumik Munaqtiujut Kangiqlinirmi. 

Nutaaq 24-igliqaqtuq katimavikhaq tunihiniaqtuq Aktilaangani 3, 4, uvalu talimanik 

hivitujumik munaqhidjutinik kivgaqtuutinik Iningnikhanun uvalu niriuktaujuq angmaqluni 

aujami 2024mi. Katimadjutikhaq atiliurniq hulipkaidjutikhaq aulaniaqtuq Kangiqlinirmi 

nunguliqan Qitiqqautijuq. 

Ilaujukharnik auladjutikharnik Kivallirmi Hivitunirmik Munagidjutikharnik Katimaviani, 

Sakku havakhimaarniaqtuq nunalaani ajuittiagiikhimajunik pivalliadjutikharnik taima 

aulatitijaangat nuutaani akhurnaqtunik nanminikharnik ikajuutikharnik havaktikharnik 

havaanganik talvani munarhiliqinikkut. Una hanaqidjutikhaq havaqatigiiknikkut 

hanaqidjutikhaq talvani Nunavut Ilihaliarpaarvingmi ilauqarniaqtuq pivalliadjutikharnik 

ajuiqhautikharnik ilihairutikharnik. 

"Attautimiiqatigiplugit Sakku, pivaktugut angijumik qanuriliurutikhamik pinikkut GN-kut 

'Iningnikhaliqtunun uumunga Pidjaringnikkut Nunavunmi' havagutaa," uqaqtuq Minista 

Aanniaqtailinikkut John Main. "Talvuuna auladjutikharnik ikajuutikharnik, 

ihuarjumiliqtugut ubluq tamaat inuuhiani, akhuqhaijaangat havaktukharnik 

munagidjutikharnik, akhurnaqturlu, pijaangat Nunavunmiutat Iningnikhatlu munagijukhat 

qanitumun ilaqaqtunik nunalaanunlu."  

"Sakku nan'ngarijaujuq pivikhaqautikhamik atauttikkut munariniq ikajuriami quviagijait 

Inuit Inirniriit, unalu niqainnait, uqaqatigiikniq Inuktitut, qangaraaluknitat katimaniq, 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 
Tuhaqtipkaijiit 2024-NR15 

quviagijaillu katimaqatigikhimaarnikkut," uqaqtuq Sakku Investments Corporation 

Atan'ngujaq David Kakuktinniq. "Atautimut, igluqpait tunihiniaqtut nakuujunik 

havaakhanik Nunavunmiunun." 

GN-kut Sakku-kullu niriuktun angmaqtirutaanun uumani Kivalliq Akuniraalungmi 

Munarivingmi havaqatigilugillu nunallaani paannarijait pimmarigharnikkut Inirnighanik 

munaridjutikhanik Nunavunmi.  

